
ՓՈԽԸՄԲՌՆՄԱՆ ՀՈՒՇԱԳԻՐ

ՄԻԱՎՈՐՎԱԾ ԱԶԳԵՐԻ ԿԱԶՄԱԿԵՐՊՈՒԹՅԱՆ ԶԱՐԳԱՑՄԱՆ ԾՐԱԳՐԻ 

ԵՎ

ՍՓՅՈՒՌՔԻ  ՆԱԽԱՐԱՐՈՒԹՅԱՆ 

ՄԻՋԵՎ

Այս Փոխըմբռնման հուշագիրը (ՓՀ) կնքվում է Միավորված ազգերի կազմակերպության Զարգացման ծրագրի (հետայսու` «ՄԱԶԾ»), որը Միավորված ազգերի կազմակերպության անդամ պետությունների կողմից ստեղծված միջկառավարական կազմակերպության օժանդակ մարմիններից է, կենտրոնակայանը` Նյու Յորքում (Նյու Յորք նահանգ, ԱՄՆ), եւ Հայաստանի Հանրապետության Սփյուռքի նախարարության (հետայսու` «Նախարարություն») միջեւ: Հետայսու ՄԱԶԾ-ն եւ Նախարարությունը միասին կանվանվեն «Կողմեր»:

Նկատի առնելով այն, որ ՄԱԶԾ-ն հիմնականում ծառայում է որպես Միավորված ազգերի կազմակերպության գործառնական թեւը երկրների մակարդակով աշխատանքի ոլորտում եւ գործընկերների հետ համատեղ աշխատում է բազմաթիվ երկրներում` խթանելու կայուն զարգացում, աղքատության հաղթահարում, կանանց առաջխաղացում, հմուտ կառավարում եւ օրենքի իշխանություն,
Հաշվի առնելով այն, որ ՄԱԶԾ-ն, որը ներկայացված է հայաստանյան գրասենյակի միջոցով, շահագրգիռ է զարգացման բնագավառում իր գործունեության ընդլայնման հարցում` ուղղված պետության համակարգող գործառույթների եւ Սփյուռքի հետ հարաբերությունների ամրապնդմանը, հանրային երկխոսության խթանմանը, Հայաստան-Սփյուռք գործակցության համապարփակ հայեցակարգի մշակմանը եւ կենսագործմանը,

Ելնելով այն հանգամանքից, որ Նախարարությունը պետական կառույց է, որը ստեղծվել եւ գործում է Հայաստանի Հանրապետության օրենքների համապատասխան, եւ ընդունելով, որ Սփյուռքը որպես կամուրջ Հայաստանի կողմից միջազգային հանրությանն ինտեգրվելու ճանապարհին պատրաստակամ է` ապահովել Սփյուռքին առնչվող քաղաքականության արդյունավետ իրականացումը եւ հնարավորինս շուտ ներգրավել Սփյուռքի մարդկային եւ կառուցվածքային ռեսուրսները,

Նկատի առնելով այն, որ Կողմերը կիսում են նմանատիպ առաքելություններ եւ ցանկանում են համագործակցել փոխադարձ հետաքրքրություն ներկայացնող ոլորտներում, որպեսզի բարձրացնեն զարգացմանն ուղղված իրենց ջանքերի արդյունավետությունը,

Այսուհետ` Կողմերը համաձայնում են համագործակցել համաձայն հետևյալի. 

Հոդված 1

Նպատակը
Այս ՓՀ-ի նպատակն է ապահովել համագործակցության շրջանակ եւ օժանդակել Կողմերի միջեւ գործակցությանը ընդհանուր հետաքրքրություն ներկայացնող ոլորտներում ` միմյանց բացառելու սկզբունքով:

Հոդված 2

Համագործակցության ոլորտները

Կողմերը համաձայնում են համագործակցել գործունեության հետեւյալ ոլորտներում.
i) Հայաստան-Սփյուռք գործակցության զարգացման համապարփակ հայեցակարգի մշակում եւ կենսագործում. 
ii) Սփյուռքի նախարարության ինտերնետային կայքի պատրաստում.  

iii) ¶իտելիքների փոխանցáõÙ Սփյուռքի հայրենակիցների միջոցով ծրագրի (TOKTEN, Transfer of Knowledge through Expatriate Nationals) իրականացում.

iv) Սփյուռքի նախարարության գործունեության մասին հանրային իրազեկության ընդլայնմանն ուղղված քարոզարշավ.

v) Քաղաքացիական կրթության կենտրոնի եւ հայաստանցի եւ սփյուռքահայ երիտասարդների համար ամառային ճամբարի ստեղծում. 

vi) Սփյուռքի հետ միասին եւ Սփյուռքի համար իրականացվող աշխատանքների համակարգում եւ դրանց մասին տեղեկությունների տարածում:

Հոդված 3

Խորհրդակցում եւ տեղեկատվության փոխանակում
3.1 Կողմերը պարտավոր են պարբերաբար միմյանց տեղեկացնել եւ խորհրդակցել ընդհանուր հետաքրքրություն ներկայացնող այնպիսի հարցերի շուրջ, որոնք Կողմերի կարծիքով, հնարավոր է, որ հանգեցնեն երկկողմանի գործակցության:

3.2 Այս հոդվածով նախատեսված դեպքերում խորհրդակցումը եւ տեղեկատվության ու փաստաթղթերի փոխանակումը պետք է կատարվեն առանց վնասելու այնպիսի ընթացակարգեր, որոնք կարող է պահանջվեն` ապահովելու համար որոշակի տեղեկատվության եւ փաստաթղթերի գաղտնիություն եւ հասանելիության սահմանափակ բնույթ: Նման ընթացակարգերն ուժի մեջ կլինեն սույն  փոխըմբռնման հուշագրի եւ նշված գործակցության շրջանակներում Կողմերի միջեւ ստորագրված ցանկացած այլ համաձայնագրերի դադարեցումից հետո:

3.3 Կողմերը պարտավոր են սահմանված  պարբերականությամբ անցկացնել հանդիպումներ` վերանայելու սույն ՓՀ-ի ներքո իրականացվող գործողությունների կատարման ընթացքը եւ ծրագրավորելու պլանավորելու ապագա գործողությունները:

3.4 Կողմերը կարող են միմյանց հրավիրել` ուղարկելու դիտորդներ այն հանդիպումներին եւ համաժողովներին, որոնք կկազմակերպվեն նրանց կողմից կամ նրանց հովանու ներքո, որոնց մասնակցելը, ըստ Կողմերից որեւէ մեկի կարծիքի, կարող է հետաքրքրել հակառակ կողմին:
Հոդված 4

Փոխըմբռնման հուշագրի իրականացումը
4.1 Ներքոշարադրյալ որոշակի գործողությունների իրականացման նպատակով Կողմերը, ՄԱԶԾ-ի գործող կանոնների, կանոնակարգերի եւ ընթացակարգերի համապատասխան, պետք է կնքեն համաֆինանսավորման համաձայնագրեր, որոնք կհատկորոշեն գործողություններին առնչվող ծախսերը եւ այն, թե ինչպես են Կողմերը կատարելու այդ ծախսերը: Համաֆինանսավորման համաձայնագրերը նաեւ պետք է ներառեն մի դրույթ, որը կպարունակի հղում ներկա ՓՀ-ին, որը վերաբերում է համաֆինանսավորման համաձայնագրերին եւ այդ համաձայնագրերով ֆինանսավորվող նախագծերին/ծրագրերին:
4.2 Նախատեսվում է, որ բոլոր գործողությունները կիրականացվեն ՄԱԶԾ-ի եւ առնչվող կառավարությունների միջեւ կնքված ծրագրերի փաստաթղթերի հիման վրա եւ ՄԱԶԾ-ի գործող կանոնների, կանոնակարգերի եւ ցուցումների համապատասխան:

4.3 Կողմերից ոչ մեկը չի կարող լինել մյուսի գործակալը, ներկայացուցիչը կամ որեւէ երրորդ կողմի համատեղ գործընկերը: Կողմերից ոչ մեկը մյուս կողմի անունից չի կարող մտնել պայմանագրային հարաբերությունների մեջ կամ ստանձնել հանձնառություն, եւ Կողմերից յուրաքանչյուրը պարտավոր է կատարել իր անունից բոլոր վճարումները, ինչպես նախատեսված է ներկա փոխըմբռնման հուշագրով եւ դրանից բխող համաֆինանսավորման համաձայնագրերով:
4.4 Կողմերից յուրաքանչյուրը պատասխանատվություն է կրում իր գործողությունների եւ բացթողումների համար` կապված ներկա ՓՀ-ի եւ դրա իրականացման հետ:

Հոդված 5

Անվանման եւ խորհրդանիշի օգտագործումը

5.1 Կողմերից որեւէ մեկը չի կարող օգտագործել մյուս կողմի կամ մյուս կողմի որեւէ ստորաբաժանման եւ/կամ մասնաճյուղի անվանումը, խորհրդանիշը կամ ապրանքանիշերը կամ նրանց որեւէ հապավում` առանց յուրաքանչյուր նման դեպքում նախօրոք ստանալու մյուս կողմի հստակ գրավոր համաձայնությունը: Ոչ մի դեպքում չի կարող թույլատրվել ՄԱԶԾ-ի անվանման կամ խորհրդանիշի կամ դրանց առնչվող որեւէ հապավման օգտագործումը առեւտրային նպատակներով կամ որեւէ եղանակով, որից կհետեւի, որ ՄԱԶԾ-ն հավանություն է տվել Գործընկերոջ մատուցած ծառայություններին:

5.2 Գործընկերն ընդունում է, որ ծանոթ է ՄԱԶԾ-ի գաղափարների եւ նպատակներին եւ գիտակցում է, որ ՄԱԶԾ-ի անվանումը եւ խորհրդանիշը չեն կարող առնչվել որեւէ քաղաքական կամ մասնավոր շահերի կամ այլ կերպ օգտագործվել այնպիսի եղանակով, որը հակասության մեջ կլինի ՄԱԶԾ-ի կարգավիճակի, հեղինակության եւ չեզոքության հետ:

5.3 Սույն ՓՀ-ում ներառված որեւէ դրույթ Գործընկերոջն իրավունք չի տալիս ինտերնետային հղում կատարել դեպի ՄԱԶԾ-ի վեբկայք: Նման հղում կարելի է ստեղծել միայն ՄԱԶԾ-ի գրավոր համաձայնության դեպքում:

5.4 Կողմերը համաձայնում են պատշաճ կարգով ընդունել եւ հաստատել սույն գործընկերությունը: Նշված նպատակով, Կողմերը նշված ընդունման եւ հաստատման եղանակի եւ ձեւի վերաբերյալ պարտավոր են խորհրդակցել միմյանց հետ:

Հոդված 6

Տեւողությունը, դադարեցումը, փոփոխումը
6.1 Սույն փոխըմբռնման հուշագրի ներքո առաջարկվող համագործակցությունը ոչ բացառիկ պայմաններով է: Այն մեկնարկում է 03.10.2008-ին եւ ավարտվելու է 31.12.2009-ին, եթե մինչ այդ Կողմերից որեւէ մեկը չդադարեցնի այն` երկու ամիս առաջ այդ մասին գրավոր տեղեկացնելով հակառակ կողմին: Կողմերը կարող են գրավոր համաձայնության գալ` երկարաձգելու եւ ընդլայնելու ներկա փոխըմբռնման հուշագիրը:
6.2 ՓՀ-ի գործողության դադարեցման դեպքում դրա ներքո կնքված համաֆինանսավորման կամ ծրագրի շրջանակներում համագործակցության ցանկացած համաձայնագրեր եւ ցանկացած ծրագրային փաստաթղթեր նույնպես կարող են լուծվել` նման համաձայնագրերում պարունակվող լուծման մասին դրույթների համապատասխան: Այդ դեպքում Կողմերը պարտավոր են ձեռնարկել անհրաժեշտ քայլեր` ապահովելու, որպեսզի սույն փոխըմբռնման հուշագրի, համաֆինանսավորման համաձայնագրերի եւ ծրագրային փաստաթղթերի ներքո իրականացվող գործողությունները հասցվեն պատշաճ եւ կանոնավոր ավարտի:
6.3 Այս փոխըմբռնման հուշագիրը կարող է փոփոխվել միայն Կողմերի փոխադարձ գրավոր համաձայնությամբ:

Հոդված 7

Ծանուցումը եւ հասցեները
Սույն փոխըմբռնման հուշագրի ներքո պահանջվող կամ հանձնման թույլտվություն ստացած կամ ներկայացված ցանկացած ծանուցում կամ պահանջագիր պետք է լինի գրավոր: Կհամարվի, որ նման ծանուցումը կամ պահանջագիրը պատշաճ կերպով տրվել կամ ներկայացվել է, երբ այն առձեռն, պատվիրված փոստով, առաքողի, հեռագրի կամ մալուխի միջոցով կփոխանցվի այն կողմին, որին պահանջվում է այն հանձնել կամ ներկայացնել` տորեւ ներկայացված հասցեով կամ այլ այնպիսի հասցեով, որի մասին հետագայում կծանուցվի:

ՄԱԿ-ի Զարգացման ծրագրի համար. 

Սփյուռքի նախարարության համար.
Տ-ն Կոնսուելո Վիդալ



Տ-ն Հրանուշ Հակոբյան

ՄԱԶԾ-ի Մշտական ներկայացուցիչ

ՀՀ Սփյուռքի նախարար

Հայաստանի Հանրապետություն,

Հայաստանի Հանրապետություն 

Հոդված 8

Ներկայացուցչականություն
Նախարարությունը հայտարարում է, որ այն բարի համբավ ունեցող կազմակերպություն է, որը պատշաճ կարգով կազմավորվել է Հայաստանի Հանրապետության օրենքների համաձայն: Նախարարությունը ՄԱԶԾ-ին պատշաճ կարգով կծանուցի ցանկացած իրավական քննության կամ հարկային աուդիտի մասին, որին Նախարարությունը ժամանակ առ ժամանակ կենթարկվի:

Հոդված IX

Վեճերի կարգավորումը
9.1 Կողմերը պարտավորվում են շարժվել ազնիվ մղումներով, որպեսզի բարեկամաբար կարգավորեն ցանկացած վեճ, հակասություն կամ պահանջ, որոնք կբխեն սույն փոխըմբռնման հուշագրից: Այն դեպքերում, երբ Կողմերը ցանկանում են նման բարեկամական կարգավորման հասնել հաշտության միջոցով, այդ հաշտությունը պետք է տեղի ունենա UNCITRAL-ի` այդ պահին գործող «Հաշտության կանոնների» համաձայն, կամ համաձայն նման այլ ընթացակարգի, որի շուրջ համաձայնության կգան Կողմերը: 

9.2 Կողմերի միջեւ ցանկացած վեճ, հակասություն կամ պահանջ, որը բխում է ներկա ՓՀ-ից եւ որը բարեկամաբար չի կարգավորվում` համաձայն նախորդ պարբերության, պետք է ներկայացվի դատական լուծման` UNCITRAL-ի այդ պահին գործող «Հաշտության կանոնների» համաձայն: Արբիտրաժային դատարանը չպիտի ունենա վնասների պատժիչ հատուցում կիրառելու որեւէ լիազորություն: Նման դատական կարգավորման արդյունքում կայացված ցանկացած որոշում պարտադիր է Կողմերի համար` որպես նման հակասության, պահանջի կամ վեճի վերջնական լուծում:

Հոդված 10

Արտոնություններ եւ անձեռնմխելիություն
Սույն փոխըմբռնման հուշագրում ներառված կամ դրան առնչվող որեւէ դրույթ չի կարող մեկնաբանվել որպես Միավորված ազգերի կազմակերպության, ներառյալ` նրա ենթակա մարմինների կողմից հրաժարում` բացահայտ կամ ենթադրվող, իր որեւէ արտոնությունից եւ անձեռնմխելիությունից:

Հոդված 11

Այլ հարցեր

Այս փոխըմբռնման հուշագիրը եւ դրան առնչվող ցանկացած համաֆինանսավորման համաձայնագիր եւ ծրագրային փաստաթուղթ ներկայացնում են սույն ՓՀ-ում արտահայտված խնդրի վերաբերյալ Կողմերի ամբողջական ընկալումը եւ փոխարինում են միեւնույն խնդրի վերաբերյալ նախկինում կնքված բոլոր համաձայնագրերը: Սույն փոխըմբռնման հուշագրի որեւէ դրույթի կենսագործման հարցում Կողմերից որեւէ մեկի ձախողումը չի հանգեցնում խնդրո առարկա կամ սույն ՓՀ-ում ներառված այլ դրույթի իրականացումից հրաժարման: Սույն ՓՀ-ի որեւէ դրույթի չեղյալ հայտարարումը կամ ի կատար ածելու անհնարինությունը չեն ազդում ՓՀ-ի ցանկացած այլ դրույթի իրավական ուժը կամ կատարման համար պարտադիր լինելը:

Հոդված XII

Ուժի մեջ մտնելը

Սույն փոխըմբռնման հուշագիրը ստորագրված է երկու օրինակից, որոնցից յուրաքանչյուրը համարվում է բնօրինակ, որոնք միասին պատշաճ կարգով գործարկվելու դեպքում կազմում են մեկ միասնական փաստաթուղթ, որն ուժի եւ գործողության մեջ է մտնում այն օրը («Գործարկման ամսաթիվ»), երբ երկու Կողմերը պատշաճ կարգով ստորագրում են այն: 

ԵՎ ՈՐՊԵՍ ՈՐԻ ՎԿԱՅՈՒԹՅՈՒՆ, Կողմերի պատշաճ կերպով լիազորված ներկայացուցիչները ստորեւ ստորագրում են:

ՄԱԶԾ-ի ԱՆՈՒՆԻՑ.


Նախարարության ԱՆՈՒՆԻՑ.
 Կոնսուելո Վիդալ_______

_ Հրանուշ Հակոբյան _____

Անուն





Անուն
Մշտական ներկայացուցիչ

ՀՀ Սփյուռքի նախարար___

Պաշտոն




Պաշտոն
_________________________

_________________________

Ամսաթիվ




Ամսաթիվ
